
Аймақтық 
ақпараттық-
танымдық
басылым

ҚЫЗЫЛОРДА ОБЛЫСЫНА ТАРАЙТЫН ГАЗЕТ

ТҰРАН– 
ҚАЗАЛЫ

КЕЗЕКТЕ ТҰРҒАН АЗАМАТТАРҒА ТҰРҒЫН ҮЙ КІЛТІ ТАБЫСТАЛДЫ

Әйтеке би кентінде 
облыс әкімі Нұрлыбек 
Н ә л і б а е в т ы ң              
қ а т ы с у ы м е н -
әлеуметтік осал топтағы           
азаматтарға кезекке 
сәйкес 80 пәтерлік 40 
тұрғын үйді табыстау 
рәсімі өтті. Оған құқық 
қорғау органдарының, 
жауапты   салалардың 
басшылары, зиялы    
қауым өкілдері           мен 
аудан тұрғындары    
қатысты.

Аймақ басшысы 
жиналған жұртшылықты, 
Жаңа жыл қарсаңында 

жаңа баспаналы 
болған азаматтарды  
құттықтады.

«Қазан айында Мем-
лекет басшысы  Қасым-
Жомарт Кемелұлы Сыр 
өңіріне арнайы жұмыс 
сапарымен келгенде 
әлеуметтік нысандар 
мен өндіріс орындарын-
да болды. Атқарылған 
жұмыстарға оң бағасын 
беріп,          Астана   мен Ал-
маты қалаларындағыдай             
тәулік бойы қызмет 
көрсететін үшінші 
Президенттік кітапхана 
Қ ы з ы л о р д а д а 

а ш ы л а т ы н д ы ғ ы н 
жеткізді. Бастама-
ны     жерлестеріміз зор 
қуанышпен  қабылдауда.

П р е з и д е н т і м і з 
Үкімет пен облыс 
әкімдеріне мемлекеттік 
қолдауларды        тиімді 
және мақсатты пайда-
ланып, ауыл халқының 
табысын арттыру, эко-
номикасын жоғары 
көрсеткіштерге жеткізу 
міндетін  жүктеді.

Кейінгі үш жылда 
өңірде      бірінші рет барлық 
ауданда тұрғын үйлер 
салынып, атап айтсақ, 

2023 жылы 430, 2024 
жылы 1015, 2025 жылы 
332 жуық жаңа пәтер 
жерлестерімізге берілді», 
– деді Н.Нәлібаев.

Рәсімде ауданның 
ә л е у м е т т і к -
экономикалық дамуы-
на үлес қосқан, тұрғын 
үйлер құрылысын салған 
азаматтар облыс әкімінің 
Алғыс хатымен мара-
патталды. Облыс про-
куроры Ризабек Ожа-
ров қазалылықтарды 
қоныстоймен құттықтап, 
қоғам қайраткері 
Самұрат Имандосов бата 

берді.
Айта кетейік, өңірде 

2022 жылдан бері 200-
ге жуық халыққа қажетті 
әлеуметтік нысан салы-
нып, тұрғындар игілігіне 
айналған.       Кезек-
те тұрған азаматтарға 
5 мыңнан астам пәтер 
(5148) табысталды. Биыл 
3600 пәтерлік үйлер 
салуға бюджеттен 58 
млрд. 785 млн. теңге  
бөлінді.

Қазалы ауданында 
өткен жылы 148 пәтерлік 
74 тұрғын   үй табысталған 
болатын.

АЙМАҚ БАСШЫСЫ ОРТАЛЫҚ АУРУХАНА ЖАНЫНДАҒЫ ҚОСЫМША ҒИМАРАТТЫ КӨРДІ
Облыс әкімі 

Нұрлыбек Нәлібаев 
Қазалы ауданы-
на жұмыс   сапа-
ры кезінде орталық 
ауруханаға жапсар-
лас салынған 42 
төсектік қосымша 
ғ и м а р а т т ы ң 
жұмысымен танысты.

Аталған жоба Мем-
лекет басшысының 
т а п с ы р м а с ы н а 
сәйкес, «Ауылда 
денсаулық сақтауды 
жаңғырту» ұлттық 
жобасы аясын-
да                қолға 
алынған. 42 төсектік 
кардиология және 
инсульт орталығының 
құрылысы толық 
аяқталып, пайдалануға 
берілді. Құрылысты 
«СМП-Қызылорда», «Ме-
кен и Компания», «АрхДи-
зайнСтройИнжиниринг» 
серіктестіктері салған.

Ғ и м а р а т т а ғ ы 
42 төсектің 21-і 
кардиологиялық, 21-і 
инсульт бағытында 
ж а с а қ т а л ы п , 
аурухананың жалпы 
төсек қоры 196-дан 
238-ге дейін ұлғайды. 

Толығымен қайтарылған 
активтер есебінен 
қаржыландырылды.

Алдағы уақытта мұнда 
аудан тұрғындары үшін 
аса өзекті болып келген 
МРТ құрылғысы орнаты-
лып, мамандар біліктілігін 

арттыру көзделген.
 Бұдан бұрын об-

лыс әкімінің жеке 
қабылдауына келген 
Қазалы ауданы,  Әйтеке 
би кентінің тұрғыны ау-
рухананы компьютерлік 
томограф аппараты-

мен қамтамасыз 
ету мәселесін 
көтерген бо-
латын. Биыл     
жергілікті бюд-
жет есебінен 
326,7 млн теңгеге 
«Philips» мар-
калы, 64 срезді 
к о м п ь ю т е р л і к 
томограф сатып 
алынды. Қазіргі 
уақытта КТ орна-
ласатын     бөлме 
дайындалуда.

Аймақта «Ау-
ылда денсаулық 
с а қ т а у д ы 
жаңғырту» ұлттық 
жобасы аясында 
10 млрд 763 млн 

теңгеге 27 медициналық 
нысан салынып, бүгінде 
тұрғындарға қызмет 
көрсетіп келеді.

Қазалы ауданы 
әкімдігінің баспасөз 

қызметі

Облыс әкімі Нұрлыбек 
Нәлібаев құқық қорғау 
органдарының бірінші бас-
шыларымен бірге Қазалы 
ауданындағы «Руханият 
орталығында» тұрғындарды 
жеке мәселелері бойынша 
қабылдады.

Қазалылықтар негізінен 
жер кезегі, тұрғын үймен 
қамтамасыз    ету, ауыз су, 
электр желілерін жаңғырту, 
көшелерге түнгі жарықшамдар 
орнату, асфальттауға қатысты 
сұрақтар  қойды.

Атап айтсақ, «Аранды»  
аулының тұрғыны ауылға ба-
ратын автомобиль жолын ас-
фальттау мәселесін қозғады. 
Автомобиль жолына асфальт 
төсеу үшін ХТ ПТ «Мекен и К» 
жобалаушы мекемесі жоба-
сметалық          құжаттарды 
әзірлеп, сараптама қарауына 

ұсынған. Сараптаманың 
қортындысы        шығып, бюд-
жеттен тиісті қаржы бөлінгеннен    
кейін жол          құрылысы  баста-

лады.
«Бозкөл» аулының тұрғыны 

электр желілерін жаңғыртуды 
сұрады. Ауылдың жеке тұрғын 

үй секторын электрмен 
қамтамасыз ету мақсатында 
2023 жылы жоба-сметалық 
құжаттама әзірлеуге аудандық 
бюджеттен қаржы бөлінген. 
Сол жылдың мамыр айын-
да оң қортынды алынды. 
Қазіргі уақытта қаржыландыру 
мәселесі қаралуда. Қаржы 
бөлінсе, құрылыс-монтаж   
жұмыстары басталады. Жоба 
аудан әкімдігінің тұрақты 
бақылауында.

Аймақ басшысы сауалдарға 
орай заң аясында тиісті шара 
қабылдауды, мәселелерді 
оңтайлы шешу жолдарын 
қарастыруды     жауапты сала 
басшыларына   тапсырды.

Қабылдауда 50-ден астам 
азаматтың өтініші жан-жақты 
қаралып, талқыланды.    Ал, 
облыс әкімі 25 тұрғынның 
сұрақтарына  жауап берді.

ТҰРҒЫНДАРДЫ ЖЕКЕ МӘСЕЛЕЛЕРІ БОЙЫНША ҚАБЫЛДАДЫ

МИКРО ЖӘНЕ ШАҒЫН БИЗНЕСТІ ҚОЛДАУ ШАРАЛАРЫ ҚАРАЛДЫ

Облыс әкімі Нұрлыбек 
Нәлібаев Үкімет отырысында 
қаралған мәселелер бойынша 
мәжіліс өткізді. Күн тәртібінде 
микро және шағын бизнесті 
қолдау шаралары туралы 
мәселе қаралды. 

Аймақ басшысының 
төрағалығымен өткен жиынға 

аудан     әкімі Алмасбек Есма-
ханов бейнебайланыс режимі 
арқылы       қатысып, күн 
тәртібінде қаралған мәселелер 
бойынша тиісті       сала бас-
шыларына нақты тапсырмалар  
жүктеді. 

-Мемлекет басшысының 
тапсырмасына сәйкес шағын 

бизнесті қолдауға арналған 
«Іскер аймақ» бағдарламасы 
аясында қаржыландыру үшін 
экономикалық     қызметтің 
басым түрлерінің тізбесін 
айқындап, тиісті ұсыныс енгізу 
керек. Кәсіпкерлерді қолдау 
және ынталандыру, оның 
ішінде ауыл тұрғындарының 
әл-ауқатын арттыру бағытында 
«Ауыл аманаты» жобасы бой-
ынша ауыл шаруашылығы ко-
операциясын дамытуға және 
ауыл       шаруашылығы өнімдерін 
өңдеуге бағытталған жобалар-
ды әзірлеп, тиісті басқармаға 
ұсыныңыздар.          «Ауыл ама-
наты»                жобасы қолға 
алынғаннан бері облыс бойын-
ша бірде-бір жоба іске аспаған 
ауылдардың       қатарында 
біздіңде       ауданнан ауыл-
дар бар. Осыған        сәйкес, 
мәселені қатаң бақылауға 
алып, «Ауыл аманаты» жобасы 
бойынша нақты жұмыстарды 

ұйымдастыруды тапсырамын, 
- деді аудан әкімі Алмасбек 
Әбілқасымұлы.

2023-2024 жылдары Қазалы 
ауданында құны 883,6 млн. 
теңге болатын 131 жоба 
қаржыландырылып, 174 жаңа 
жұмыс  орны  ашылған.

Жиында  аудан бас-
шысы күн тәртібінен       
бөлек,           экономикалық           
көрсеткіштердің, қаржының    
игерілуін     100 пайызға 
орындау, алдағы демалыс 
күндеріндегі қоғамдық-саяси 
ахуал, қоғамдық қауіпсіздік, 
азық-түлік                 және азық-
түлік емес тауарлар мен жанар-
жағармай        бағаларының 
негізсіз өспеуі және 
коммуналдық қызметтердің 
тұрақты, үздіксіз жұмыс істеуі  
сынды өзекті мәселелерге бай-
ланысты жауапты      сала бас-
шыларына нақты тапсырмалар 
жүктеді.

ЭНЕРГЕТИКТЕР КҮНІ АТАЛЫП ӨТТІ
Аудан әкімдігінің мәжіліс за-

лында ел экономикасының 
тұрақтылығы мен 
инфрақұрылымын дамы-
ту жолында еңбек етіп келе 
жатқан энергетика сала-
сы қызметкерлерінің кәсіби 
мерекесіне орай мерекелік 
қабылдау өтті. 

Қабылдауға қатысқан ау-
дан әкімі Алмасбек Есмаха-
нов сала қызметкерлерінің ау-
дан экономикасының дамуына 
қосқан ерекше еңбектерін атап 
өтіп, мерекемен құттықтады.

- Энергетика – бұл жай 
ғана кәсіп емес, бұл – бір рет 
таңдалған мамандыққа де-
ген жауапкершілік         пен 
адалдық. Елдің тыныс-тіршілігін 
қамтамасыз ететін ең негізгі 
саладағы қызметкерлердің 
қоғамдағы орны өте ерек-
ше. Үйіміздегі жарық пен 
жылу, әлеуметтік нысандар 
мен кәсіпорындардың үздіксіз 
жұмысы – сала мамандарының 
жыл мезгілімен санаспай, 
тәулік бойы тынымсыз еткен 
еңбектерінің нәтижесі. Күні 
кеше ғана Қазалы электр тара-
ту торабының электромонтері 

Алданыш Жомарт Іскендірұлы 
ІІІ дәрежелі «Еңбек даңқы» 
орденімен марапатталды. 
Марапатты ҚР энергетика 
министрі Ақкенженов Ерлан 
Құдайбергенұлы өзі табыста-
ды. Бұл марапат 35 жылдан 
бері осы салада тынымсыз 
еңбек етіп келе жатқан Жомарт 
Іскендірұлы мен аудандағы бар-
ша энергетика саласында ты-
нымсыз еңбек етіп жүрген сала 
мамандарына берілген лайықты 
құрмет деп білеміз. Сіздердің 
еңбектеріңіз барша адамға 

жылулық пен тұрақтылық сый-
лайды. Адал қызметтеріңіз 
бен аса жауапкершіліктеріңіз 
үшін шынайы ризашылығымды 
білдіремін, - деді аудан әкімі Ал-
масбек Әбілқасымұлы.

Қабылдауда ауданның энер-
гетика саласында жемісті 
еңбек етіп жүрген бірқатар 
сала үздіктеріне ҚР Энергетика 
министрлігінің «Еңбек сіңірген 
энергетик» және «Құрметті 
энергетик» төсбелгілері, облыс 
әкімі орынбасары мен аудан 
әкімінің, облыстық энергетика 

және тұрғын үй-коммуналдық 
шаруашылығы басқармасы 
басшысының «Алғыс хаттары» 
табысталды.

Мерекелік      басқосуда 
аудандық     мәслихаттың 
төрағасы Ғазиз Әліш сала 
қызметкерлерінің кәсіби 
мерекелеріне орай ізгі лебізін 
жеткізді. Энергетика саласының 
ардагерлері: Балықбай 
Төреханов пен Жақып Мейрам-
бек мерекеде құрмет көрсетіп 
жатқан аудан басшысы мен 
барша азаматтарға шынайы 
ризашылықтарын жеткізді.

Биыл аудан  тұрғындарын са-
палы электр     энергиясымен 
қамту бағытында жалпы құны 2.4 
млрд. теңгені құрайтын 3 жоба 
жүзеге асуда. Олар Қожабақы 
аулының электр желілерін 
қайта жаңғырту, Қазалы 
қаласының электр желілері мен 
қондырғыларын қайта жаңғырту 
және Әйтеке би кентінен ПС 
35/10 Кв қосалқы стансасының 
құрылысы. Аталған нысандардың 
барлығы келер жылы толықтай 
аяқталатын болады.

Қазалы ауданы әкімдігінің 
баспасөз қызсметі

Конституцияның 30 жылдығы – ел 
тұрақтылығы мен тәуелсіздіктің берік негізі

Қ а з а қ с т а н 
Республикасының Кон-
ституциясы – мемлекеттің 
негізгі заңы, елдегі 
құқықтық               жүйенің 
іргетасы. 1995 жылы 30 
тамызда бүкілхалықтық 
референдум арқылы 
қабылданған Конституцияға 
биыл 30 жыл толып отыр. 
Бұл – Қазақстанның 
тәуелсіз мемлекет ретінде 
қалыптасуы мен дамуы 
жолындағы маңызды тари-
хи белес.

К о н с т и т у ц и я д а 
мемлекеттің басқару ны-
саны, азаматтардың 
құқықтары мен 
бостандықтары, билік 
тармақтарының өкілеттігі 
нақты айқындалған. 
Ата Заңда «адам, 
оның өмірі, құқықтары 
мен бостандықтары – 
мемлекеттің ең қымбат 
қазынасы» деп көрсетілуі 
еліміздің демократиялық 
және құқықтық бағытты 
ұстанатынын дәлелдейді.

Осы 30 жыл ішінде 
Конституция Қазақстан 
қоғамындағы тұрақтылық 
пен бірліктің кепіліне ай-
налды. Экономикалық, 
саяси және әлеуметтік 

реформалардың барлығы 
Ата Заңға сүйене отырып 
жүзеге асырылды. Консти-
туция елдегі  бейбітшілік пен 
келісімді     сақтауға, түрлі 
ұлт пен ұлыс өкілдерінің тең 
құқығын қамтамасыз етуге 
қызмет етті.

Конституция – тек 
заңдар жиынтығы емес, 
ол әрбір азаматтың        
өмірлік бағдары. Әр 
адам өз құқықтары мен 
міндеттерін білу арқылы 
қоғамда жауапкершілікпен 

өмір сүреді. Сондықтан 
жастарға Конституци-
яны құрметтеу, заңды 
сақтау және отансүйгіштік 
қасиеттерді қалыптастыру 
– маңызды міндет.

Қортындылай келе, 
Конституцияның 30 
жылдығы – еліміздің 
тәуелсіздік жылдарындағы 
жетістіктерін саралап, 
болашаққа нық қадам 
басуға мүмкіндік беретін 
айтулы мереке. Ата Заң 
– Қазақстанның тұрақты 
дамуы мен жарқын 
болашағының сенімді 
кепілі.

Серік Бертай, 
Қазалы аудандық 
сотының судьясы

«ТҰРҒЫН ҮЙ КӨМЕГІН КӨРСЕТУ МӨЛШЕРІ МЕН 
ТӘРТІБІН АЙҚЫНДАУ ТУРАЛЫ» МЕМЛЕКЕТТІК ҚЫЗМЕТ 

КӨРСЕТУ БОЙЫНША ТҮСІНДІРМЕ
Тұрғын үй көмегі – бұл аз қамтылған 

азаматтар мен отбасыларға 
арналған мемлекеттік төлем. Оның 
негізгі мақсаты – мемлекеттік тұрғын 
үй қорынан алынған тұрғын үй, 
коммуналдық қызметтер және тұрғын 
үйді жалға алу шығындарының бір 
бөлігін өтеу.

Аз қамтамасыз етілген тұрмысы 
төмен отбасыларға тұрғын үй көмегі 
тағайындалады. ҚР Өнеркәсіп және 
құрылыс                  министрінің 2023 
жылғы 8 желтоқсандағы №117 
бұйрығымен бекітілген  «Тұрғын 
үй көмегін көрсету» мемлекеттік 
қызметін көрсету тәртібі төменде 
көрсетілген кезектілікке   сәйкес  
жүргізіледі.

Тұрғын   үй көмегі коммуналдық 
қызметтерге және тұрғын үйді жалға 
алуға арналған шығыстар (егер 
ол мемлекеттік тұрғын үй қорынан 
алынса) өңірде белгіленген шекті 
мөлшерден асып кетсе, онда бұл  
көмек беріледі.

Тұрғын       үй көмегі тек тұрақты 
тiркелген және нақты тұрған 
жерi бойынша ғана көрсетiледi. 
Отбасының табысы өтініш берген 
тоқсанның алдындағы тоқсан бойын-
ша есептеледі.

Тұрғын үй көмегін рәсімдеу үшін 
мыналар қажет:

•Жеке куәлік;  
•Өтініш берер алдындағы тоқсанға 

отбасының табысын растайтын 
құжаттар;  

•Сол тоқсандағы коммуналдық 
қызметтерге (жылу, су, жарық, газ 
және тағы басқа), тұрғын үйді күтіп-
ұстау мен күрделі жөндеуге төленген 
түбіртектер;  

•Байланыс қызметтері үшін (теле-
фон және тағы басқа) түбіртек неме-
се келісімшарт;  

•Егер баспана мемлекеттік қордан 
жалға алынған болса – жалға алу шар-
ты және төлем мөлшері көрсетілген 
құжат;  

•Банктік есепшот нөмері (IBAN).
Өтініштер «Азаматтарға арналған 

үкімет» мемлекеттік корпорациясы» 
коммерциялық емес акционерлік 
қоғамы және «электрондық үкімет» 
веб-порталы арқылы жүзеге асыры-
лады. 

Қазалы ауданының 
жұмыспен қамту    
және әлеуметтік 

бағдарламалар бөлімі» 
коммуналдық мемлекеттік 

мекемесі

ЖАҢА ЖЫЛ ҚАРСАҢЫНДА САУДА ҮЙІ АШЫЛДЫ
Аудан орталығы - Әйтеке би 

кентінде Жаңа жыл мерекесі 
қарсаңында          «Мұқаш ата» са-
уда үйі пайдалануға       берілді. 
Жаңа сауда орнының ашылу 
салтанатына аудан әкімі Ал-
масбек Есмаханов қатысып, 
тұрғындарды Жаңа жыл 
мерекесімен және сауда үйінің 
ашылуымен  құттықтады.

-Бүгінде киелі Сыр өңірінде 
Президенттің, Үкіметтің ерек-
ше қолдауымен,        аймақ 
басшысының басшылығымен 
кәсіпкерлік саласы қарқынды да-
мып келеді. Қазыналы      Қазалы 
ауданында да өңірге көрсетілген 
қолдаудың нәтижесінде 
кәсіпкерлік саласы бойын-
ша жоғары көрсеткіштерге қол 
жеткізілуде. Бүгінде ауданда 
шағын және орта кәсіпкерлік са-

ласында  5371 кәсіпкер тіркеліп, 
нақты жұмыс істеп  тұрғаны 5213 
бірлік, белсенділік көрсеткіші  
97,1 пайыз болды. 2025 жылдың 
11 айында  ауданда тамақтану, 

сауда  орындары, мейрамха-
налар, көлік жуу орны     сынды 
жаңадан 28 кәсіпкерлік   нысан 
бой көтеріп, онда 80-ге жуық адам 
жұмыспен қамтылған. Бүгінгі 

ашылып жатқан кәсіпкерлік ны-
сан аудан тұрғындарына      за-
манауи талапқа сай қызмет 
көрсетіп, күнделікті қажетті 
тауарларға қолжетімділікті арт-
тырады. Сонымен қатар, бірнеше 
адамды жұмыспен қамтып, ел 
экономикасының өркендеуіне 
үлес қосады, - деді аудан әкімі 
Алмасбек  Әбілқасымұлы.

Жеке кәсіпкер Әділет 
Мұқаштың жалпы құны 180,0 
млн.теңге       құрайтын «Мұқаш 
ата» сауда үйі 2 қабатты. Жал-
пы аумағы 730 шаршы метрді 
құрайтын сауда орнында 5 сауда 
бөлмелері мен халыққа қызмет 
көрсету орындары орналасқан. 
4 адам жаңа жұмыс орнымен 
қамтылды.

Қазалы ауданы әкімдігінің 
баспасөз қызметі

ТАБИҒАТТЫ ПАЙДАЛАНУШЫЛАРДЫҢ НАЗАРЫНА!
Көлдің бетіне мұз қатқан соң, 

ауа жібергіш қою, мұздың бетіне 
үкі жасау жұмыстарын жүргізу өте 
маңызды. Бұл процесс көлдегі 
судың оттегімен қамтамасыз етілуін 
жақсартуға және су асты тіршілігінің 
сақталуына көмектеседі.

Ауа             жібергіш қоюдың          
маңыздылығы:

- Көлдегі судың оттегі деңгейін 
арттыру.

- Су асты тіршілігінің сақталуына          
көмектесу.

- Көлдің экологиялық тепе-
теңдігін сақтау.

Ауа жібергіш қою жұмыстарының 
кезеңдері:

1.Мұздың қалыңдығын өлшеу: 
Мұздың қалыңдығын өлшеп, ауа 
жібергіш қоюға болатын жерлерді 
анықтау.

2. Ауа жібергіш орнату: Арнайы 

құрылғыларды пайдаланып,    мұзда 
тесіктер жасап, ауа      жібергіш ор-
нату.

3. Ауа жібергішті іске қосу: Ауа 
жібергішті іске қосып, көлге оттегі 
беру.

Ауа жібергіш қою жұмыстарын 
жүргізу кезіндегі қауіпсіздік шарала-
ры:

- Мұздың қалыңдығын тексеру.
- Арнайы құрылғыларды пайдала-

ну.
- Қауіпсіздік белдіктерін кию.
Ауа жібергіш қою жұмыстары 

көлдің экологиялық тепе-теңдігін 
сақтауға және су асты тіршілігінің 
сақталуына көмектеседі.

«Қазалы ауданының ауыл 
шаруашылығы мен жер 

қатынастары бөлімі» 
коммуналдық мемлекеттік 

мекемесі

ДИРЕКТОР
Нұрбол ӘЛМӘМБЕТОВ

БАС РЕДАКТОР
Раушанбек СЕЙТЕНОВ

МҰЗДАҒЫ ҚАУІПСІЗДІК ШАРАЛАРЫ МЕН 
ІС-ҚИМЫЛ ЕРЕЖЕЛЕРІ

Қазалы ауданының 
Төтенше жағдайлар 
бөлімі қыс мезгілінде 
табиғи және техногендік 
сипаттағы төтенше 
жағдайлардың алдын алу 
мақсатында көптеген іс-
шаралар атқаруда. Де-
генмен азаматтардың 
қарлы күндері балық аулау, 
мал іздеу кезінде адасу 
жағдайлары, мұз үстінен 
өту кезінде қауіпсіздік 
ережелерін сақтамау сал-
дары және тағы да басқа 
жағдайлар орын алуы 
азаяр емес.Қыс мезгілі 
басталғаннан бері облыс 
бойынша су айдындарында 
мұз үстінен жаяу өту және 
автокөлікпен жүру кезінде 
қауіпсіздікті сақтамау 
салдарынан суға кеткен 
жағдайлары, мұз үстінде 
балықшылардың балық 
аулау кезінде жоғалуы, 
далалы жерде    адасу 
жағдайлары жиі орын алу-
да. 

Мұз үстінде сақ бола 
отырып, Сіз өз өміріңізді 
сақтайсыз! Мұқият және 
абай болу кез-келген 
күтпеген      жағдайды 
оңтайлы шешуге көмегін 
тигізеді Осындай 
жағдайлардың алдын алу, 
және сақтану мақсатында 
Қазалы   ауданының 
Төтенше жағдайлар бөлімі 
төмендегі қауіпсіздік 
ережелерін ұсынады:  

• Жұқа, қатпаған  өзен, 
көл, канал, арықтар мен су 
қоймаларында мұз  үстіне 
шықпаңыз;

• мұз жүрген кезде мұз 
үстімен қайықпен суда 
жүрмеңіз;

•мұз өткелдерінде аса 
сақ болыңыз, ескерту 
қалқандары мен хабарлан-
дыруларды мұқият оқып 
жүріңіз;

•мұз жүрген кез-

де жағалау жанында 
балалардың ойнауына  жол 
бермеңіз.

•  жоғарыдағы қауіпсіздік 
шаралары       жай-
лы балаларға үнемі 
ескертіңіздер.

Егер, аяқ астыңыздағы 
мұз опырылып түсіп, 
айналаңызда ешкім                     
болмаса   дүрбелең сал-
май, екі қолды екі жаққа 
жайып, мұз ернеуіне 
тіреліңіз, және арқаңыз не-
месе ішіңізге баяу жатыңыз, 
қатты мұздың        үстіне 
шығып, келген  жаққа  бағыт  
алыңыз. 

Егер, өзіңіз біреуге 
қол ұшын берсеңіз, онда 
міндетті  түрде          зар-
дап шеккен адамды су-
дан шығару үшін таяқ,  
белдік, шарф және тағы 
басқа  беріңіз. Соңынан, 
зардап шеккенді жылы 
жайға апарып, құрғатып, 
киім-кешектерін ауы-
стырып, ыстық шәй беру 
қажет. Қажет болса, емдеу 
мекемесіне  жеткізу  керек.

Қыс мезгілінде мұз 
үстінде жүру кезінде абай 
болыңыз! Өз өміріңізді 
қауіп-қатерге тікпеңіз! 

Егер, Сіз, апат, жазатай-
ым оқиғаның   куәгері не-
месе өзіңіз қиын жағдайға 
душар болсаңыз, «101» 
немесе «112» шұғыл 
қызметтерді шақырудың 
бірыңғай  нөміріне де-
реу қоңырау шалыңыз. 
Қоңыраулар кез кел-
ген   байланыс құралдары 
арқылы (телефон, ұялы 
телефон)  тәулік бойы және 
тегін   қабылданады.                                      

Шапағат Ермекбаев, 
Қазалы ауданының 

Төтенше 
жағдайлар бөлімінің

 бас маманы,
азаматтық қорғау 

майоры

«БІТІМ» МЕДИАЦИЯ ОРТАЛЫҒЫ ЖҰМЫС ІСТЕЙДІ

Қазақстан  Республикасының 2011 жылғы 28 
қаңтардағы   №401-ІV заңымен  медиаторлардың 
мәртебесі айқындалған болатын. Осыған орай Қазалы 
ауданында медиация орталығы жұмыс істейді. Олар 
өздерінің құзіреттілік шеңберінде  дау –жанжал-
дар мен орташа қылмыстық           істерді қарайды. 
Сондықтан тұрғындардың Әйтеке би кенті әкімшілігінің 
3-қабатындағы       №304  бөлмесіне келіп, медиаторлардың 
қызметін  пайдалануына  болады.

Бағнес Қаналы, Нағашыбай Нарымбетов,
Кәсіби медиаторлар 

АТҚАРУШЫЛЫҚ ІС ЖҮРГІЗУ САЛАСЫНДАҒЫ 
ЖАҢАШЫЛДЫҚТАР

Елімізде  атқарушылық  іс  жүргізу 
саласы соңғы жылдары біртіндеп 
цифрлық форматқа көшіп келеді. 
Бұл бағыттағы кезекті қадам 
ретінде Әділет министрлігі бірден 
екі маңызды жаңашылдықты іске 
қосты. Мамандардың пікірінше, бұл 
өзгерістер саладағы ашықтықты 
арттырып, адам факторын азайтуға 
бағытталған.   Ең алдымен,      азаматтарға   
арналған AdiletGoMobile мобильді 
қосымшасының іске қосылуын атап 
өткен жөн.  Аталған қосымша  арқылы 
борышкерлер  мен өндіріп алушы-
лар өздеріне қатысты атқарушылық     
істер туралы ақпаратты онлайн ре-
жимде    ала алады.   Қосымша істің 
орындалу мәртебесін бақылауға, 
қабылданған шаралармен танысуға, 
сондай-ақ,  өтініштер мен шағымдар 
жолдауға мүмкіндік береді. Бұл өз 

кезегінде азаматтардың мемлекеттік 
органдарға жүгінуін жеңілдетіп, 
ақпаратқа  қолжетімділікті арттыра-
ды.  Сонымен қатар, атқарушылық 
құжаттарды жеке сот орындау-
шыларына орындауға беруде де 
түбегейлі өзгеріс енгізілді. Бұған 
дейін өндіріп алушылар атқару 
құжатын орындауға беруде жеке 
сот орындаушысын өз қалауы бой-
ынша таңдай алса, енді бұл тәсіл 
қолданыстан алынды. Қазіргі 
уақытта атқарушылық өндірістер 
арнайы автоматтандырылған жүйе 
арқылы жеке сот орындаушылар 
арасында бөлінеді. Халық арасында 
бұл тетік шартты түрде «барабан» 
деп аталып кеткен.      Аталған жүйенің 
басты мақсаты – атқарушылық 
істерді әділ және тең бөлу, сондай-
ақ, адам факторын барынша азай-
ту. Сарапшылардың айтуынша, бұл 
жаңашылдық сыбайлас жемқорлық 
тәуекелдерін төмендетіп, жүйенің 
ашықтығын қамтамасыз етуге 
бағытталған. Дегенмен, ақпарат 
көздерінің    хабарлауынша,   

енгізілген   автоматтандырылған   жүйе 
кейбір коллекторлық мекемелердің 
наразылығын тудырған. Олар 
бұл өзгерістерге байланысты заң 
шығарушы органға сот тәртібімен 
шағым түсірген. Қазіргі таңда аталған 
мәселе құқықтық алаңда қаралуда.   
Жалпы алғанда, Әділет министрлігі 
жүзеге асырып отырған бұл цифрлық 
бастамалар атқарушылық іс жүргізу 
саласын заманауи талаптарға 
бейімдеуге бағытталған. Алдағы 
уақытта бұл өзгерістердің тиімділігі 
тәжірибе  жүзінде   бағаланатыны 
анық.

Р.Абдиршев, 
Қызылорда облысы жеке сот  
орындаушыларының өңірлік 

палатасының 
Қазалы ауданы бойынша жеке сот 

орындаушысы

ТАБИҒАТТЫ ПАЙДАЛАНУШЫЛАРДЫҢ НАЗАРЫНА!
Көлдер       мен су 

а й д ы н д а р ы н д а ғ ы 
балықтарды карбит, 
электр тоғы     секілді зи-
янды заттардан     қорғау 
өте маңызды. Бұл зат-
тар су экожүйесіне 
үлкен зиян келтіреді 
және балық популяция-
сына қауіп төндіреді.

Қорғау шаралары:
- Су айдында-

рын тазарту: арнайы 
құрылғылар арқылы су-
ларды тазарту.

- Ластаушы заттар-
ды бақылау:  өндіріс 
қалдықтары мен ауыл 
шаруашылығы хими-
каттарын бақылау;

- Қазалы       ау-
даны   аумағындағы 
жергілікті маңызы 
бар су айдындарын-
да және жайылымдық, 
шабындық жерлердегі 
су көздерінде электр 
тоғынан қорғау, кар-
бит пайдаланбау, 
қауіпсіздік шараларын 
сақтау;

- Экологиялық 
білім беру: халықты 
э к о л о г и я л ы қ 
мәселелер туралы ха-
бардар ету.

Қ а з а қ с т а н 
Р е с п у б л и к а с ы н ы ң 
З а ң н а м а л ы қ       
негіздеріне сәйкес, 

қауіпсіздік шараларын 
сақтап, балық қырылу 
қаупінің алдын  алу  
қажет.

Бұл шаралар 
көлдер мен     су 
а й д ы н д а р ы н д а ғ ы 
б а л ы қ т а р д ы ң 
сақталуына және 
экологиялық тепе-
теңдіктің сақталуына 
көмектеседі.

«Қазалы 
ауданының ауыл 

шаруашылығы мен 
жер қатынастары 

бөлімі» 
коммуналдық 

мемлекеттік 
мекемесі


